
Waxaama haa Vadake Cazkitaaki Ekkinol

Garanxum  VADAKE   wargo

Jariidawol bee bolle Fulfulde xe nokkuuje xixi 12

Garanxum  VADAKE   wargo

Xereewol der Fulfulde jaaje feers feere

Ko en ngi’i: Allah umri laamiixo haa o acca yimve 
Isra’iila ve ndilla, ammaa laamiixo oo sali. Too, Allah 
neldi caxeele feerefeereeje haa lesdi Misra.

Allah neldi buubi gatooji xuuxxi haa dow laamiixo 
e jaggiive muuxum. O neldi pettu koo mboxeewu 
xe mbaxi yimve e dabbaaji Misra nawxum masitin 
haa maayugo, ammaa yimve Isra’iila e dabbaaji 
muuxum’en njooxi jam kooxume. Nden Muusa yehi, 
dari haa yeeso laamiixo, wi’i mo, “Ndaa ni, Allah 
Ibranizko’en wi’i, ‘Accu yimve am njaha haa ve 
cujidanammi.’” 

Muusa jaarti doxxe volnirxe haa asama. Xe laatori 
bana sollaare dow lesdi Misra fuu, xe mbaxi vuule 
ceekanxe kuuduuje dow yimve e dabbaaji fuu.

Too, vaawo maajum Allah neli diggaali e mallimallooje 
loorxe masin, irin maaje meexaay laataago nder lesdi 
Misra diga ummaatoore xon. Mallimallooje piyi nder 
lesdi Misra ko woni yaasi fuu diga yimve haa dabbaaji. 
Mallimallooje piyi fuxzgooji gese fuu, xe ngewi lexxe 
gese fuu. Sey nder lesdi Goosan ndi yimve Isra’iila 
ngoni, mallimallooje ngoodaa sam.

Filtam! Reenta, taa a yi’ammi fahin

Too, Jawmiraawo waddi bavvatti bee hendu fuunaazge 
dow lesdi nyalawmaare nde’e e jemmaare fuu. Bavvatti 
ngari, xi njooxi nder keeri maari fuu, moovre xuunde 
masin. Xi cuddi lesdi haa ndi valwi. Xi nyaami fuxzgooji 
lesdi e vivve lexxe, xum ko mallimallooje luttuno. 
Keccum luttaay haa lexxe e fuxzgooji gese kootoy 
nder lesdi Misra sam. Vaawo maajum Jawmiraawo neli 
nyivre nyivvunde haa nder lesdi Misra fuu nyalxe tati. 
Ve mbaawaay yiyi’tirgo, walaa gurtotooxo suudu mum 
balxe tati. Ammaa yimve Isra’iila njooxi jayzgol nder 
joole muuxum’en.

Laamiixo ewni Muusa, wi’i, “Ndille, cujidane 
Jawmiraawo, sey dammooji mon e na’i mon lutta 
vaawo.”

Ammaa Muusa jaabani mo, “Sey a hokka min 
dabbaaji kirseexi e guleteexi ngam Allah.”

Ammaa laamiixo yixaa yooftugo Isra’iila’en sam. O 
wi’i Muusa, “Filtam! Reenta, taa a yi’ammi fahin. Ngam 
nyalnde ngi’xa mi, a maayan.”

Muusa wi’i, “Bana mbi’xa, mi meetataa yi’ugo ma 
fahin.”

Juulde Paska arande

Jawmiraawo wi’i Muusa, “Lutti masiibo gooto mi waxan 
dow laamiixo e Misra’en. Vaawo maajum o yooftan 
on. Naa yooftugo tan, fakat o riiwan on diga xo. Caka 
jemma caalotoomi nder Misra. Afve fuu nder lesdi 
Misra maayan, diga afo laamiixo, mo tammi ronugo 
leeso laamu muuxum, haa afo korxo kuuwanxo haa 
namarde, non boo afi dabbaaji fuu. Bojji caatuxi 
laatoto nder lesdi Misra fuu bana xi meexaay 
laataago, xi meetataa boo. Mi neldataa masiibo bana 
ni fahin.”

Too, nden Allah wi’i Muusa haa o yecca yimve 
Iisra’iila, ve fuu, “Koo’e jawgel, jawgel gootel e saare 
fuu. Xum laato jawgel ngel walaa aybe, gorgel, ngel 
nduuvu. Koo’e ngel haa baali malla be’i. Sey jama’aare 
Isra’iila fuu hirsa ngel hakkunde kiikide bee esaa’i. Ve 
koo’a qiqam, ve mbaxa xum haa darduxe dammugal 
xixi fuu, non boo haa tiinde maagal, haa cuuxi fuu xi 
ve nyaamata jawgel, taa ve ngewa ngel qiqe.

Jemmaare maajum ve nyaama kusel jawgel 
ca’aazgel bee yiite, non boo tamseeje xe ufnaaka. Taa 
goxxo mon wurta saare nder jemmaare nde. To lutti 
kusel haa fajiri, ngule xum bee yiite. Xum woni Paska 
kirsaazga ngam Jawmiraawo.”

Saare Misra’en fuu bee maayxo

Jawmiraawo saali haa cuuxi yimve Isra’iila nder Misra, 
saa’i o fiyi Misra’en. O hisni ci’e yimve maako, ngam 
kamve kuuwi bana Jawmiraawo umruno Muusa. 
Too, caka jemma Jawmiraawo fiyi afve fuu nder lesdi 
Misra, diga afo laamiixo mo tammi ronugo leeso 
laamu, haa afo kavvaaxo gonxo nder yazgada non 
boo afi dabbaaji fuu. Laamiixo ummi jemma, kazko e 
saraaki’en maako e Misra’en fuu. Bojji caatuxi ummi 
nder Misra, ngam walaa suudu ndu maayxo woodaa. 
Laamiixo ewni Muusa e Haruuna, wi’i ve, “Umme, 
ngurte, acce yimve am, onon e yimve Isra’iila fuu, 
ndille, cujidane Jawmiraawo, bana mbi’xon. Koo’e boo 
dammooji e na’i mooxon. Ndille, mbarkixineexam, min 
boo.”

Misra’en njaawxini yimve ngam wurtingo ve lesdi bee 
jaawal. Yimve adi njiivri ndi ufnaaka, e jiivruxe kuroori 
cawaaxe nder ngapaleeji muuxum’en. Yimve Isra’iila 
kuuwi bana Muusa wi’no ve, ve xavvi haa Misra’en 
kuuje cardi e kuuje kazgeeri e ngapaleeji. Jawmiraawo 
hokki yimve mo”ere yeeso Misra’en haa ve ndokka ve 
ko ve xavvi. Bana non ve vortiri Misra’en.

w Walaa saare bilaa maayxo

Lisez-vous français?  Do you read English?
Ka iya karatun Hausa?

Fulfulde ................Français .................English ................Hausa

vV  ve .................. ils, elles .................they ..................sun

xX  xixi ............. deux .................... two ......................biyu

cC  coggu ...........prix ...................... price .................. tamani 

hH  haako ..............feuille ................... leaf ..................... ganye

jJ    jazzgo ...........demain ..................tomorrow ............ gobe

zZ   zatugo ..........mordre................. to bite .................ciza

qQ  qiqam ...........sang .................... blood ................. jini

aa   daada ...........mère .................... mother ................uwae

oo   soodugo .........acheter ................ to buy .................saya

Xereewol der Fulfulde fuunaange e caka lesdi Niger.
Gam Fulfulde Adamawa raar xereewol yeesowol. w

En ngi’ino: Alla qamiri laamiixo Misira acca
##himve muuxum dilla, ammaa laamiixo oo sali. 
Nden Alla lildi catte to leydi Misira.

Gaxa mum, Alla lildowi buubi xi tooke
#dow laamiixo e golloove mum.
O lildi balaa’u dow dabbaaji Misira fuu
#faa xi fuu xi mbaati,
##amma fuy hevaay dabbaaji himve Israii’la’en.
Gaxa mum, Muusa darii yeeso laamiixo,
#sankiti ndooni har kammu, ndi laati sollaare
##nde waxi vuule dow himve Misira
###e dabbaaji mum’en fuu.
Gaxa mum, Alla lildi mallumaluuje dow Misira.
Huloove haala Joomiraawo fuu cuuxi golloove
#e dabbaaji mum’en nder gure e cuuxi mum’en.
Amma yeebinoove haala Joomiraawo
#acci golloove e dabbaaji mum’en nder gese.
Nden mallumaluuje jiilondirxe e hiite caami,
#bonnini gese mavve fuu, bari golloove
##e dabbaaji e ko tawa yaasi fuu.
Amma to himve Isra’iila’en njooxi ton,
#mallumaluuje fuu saamaay ton.

Dillu hadde am
Joomiraawo lildi vavatti nder leydi Misira fuu.
Xi cuddi leydiin ndi fuu faa nokku fuu nivvi.
Ko mallumaluuje bonaay fuu, xi nyaamdi pat.
Nden Alla jippini nimre nivvunde
#faa nexxo waawataa hi’ude juungo mum.
Nde suddi leydi Misira fuu faa balxe tati.
Nexxo fuu hi’ataa banndum.
Nexxo fuu wurtataako nder wuro mum.
Amma to himve Isra’iila’en kay no woodi jeyngol.
Kaden laamiixo salake accude lenyol dilla.
O orbi Muusa, o wi’i, “Dillu hadde am.
#Nyannde gite men ngaxi nay fuu mi warete.”
Muusa jaabi, “Non mbiixaa,
#mi hi’ataa yeeso maaxa kaden.”

Juulxe Dimxinol
Nden Joomiraawo wi’i Muusa, “Mi lildan balaa’u
#gooto kaden dow laamiixo e nder leydi ndii.
Gaxa majjum o accan on, on fuu, on dillan.”
Balaa’u oo no waddan maayde
#dow afoove leydi Misira fuu,
##illa afo laamiixo oo faa yotto e afo korxo fuu.
Bojji mawxi xi goxxo meexaay nande
#nanetee nder leydi Misira fuu.
Muusa, wi’u lenyol Isra’iila’en fuu,
#“Miin Joomiraawo wi’i:
##Suudu fuu suva hoore mum njawdiri,
###gootel ngam saare fuu.

Ndi duungu gootu, ndi walaa fuu laru.
Gaxa valde nay himve Israii’la’en fuu
#no kirsan xi nder jemma.
Adon liccal, cuuwon ngal nder qiiqam xam
#mooytiron xam
##dow nyaamo e nano dammbugal ngaal.
To baa gooto nder mon wurto
#nder suudu mum say subaka.
No tilsi nyaamon njawdiri ndiin nder jemma oon,
#njuxon ndi amma to on keltu gi’e mayri.
Nyaamiron ndi buuru ndu walaa quufinirxum.
Kam woni Juulxe Dimxinol Isra’ilanko’en.

Walaa suudu ndu maayde waxaay
“Ngam mi waran nder Misira,
#mi wara vixxo afo fuu,
##illa afoove himve faa he dabbaaji fuu.
Mi hiitoto torruji Misiranko’en fuu.
Miin woni Joomiraawo.
Qiiqam laatoto alaama deenaagu
#dow gure mon fuu.
To ngi’u-mi qiiqam fuu,
##mi accataa kalkoowo naata nder suudu nduun.
Mi wittoto ndu.
Hitaande fuu gaxa majjum,
#on ngaxan juulxe buuru ndu walaa quufinirxum
##ngam miccitaade bittaaki Joomiraawo.”
Nden himve Isra’iila’en fuu ngaxi
#ko Joomiraawo tilsini Muusa e Haaruuna.
Caka jemma
#Joomiraawo wari vixxo Misira afo fuu,
##illa afo laamiixo gonxo nder laamorde ndeen
###faa yotto e afo korxo e dikkuru bisaaji fuu.
Laamiixo e Misiranko’en fuu ummi nder jemma.
Bojji mawxi nanaama nder Misira ngam
#walaa suudu ndu maayde waxaay nder mum.

x Kanjum xum hoondu Allah

Lisez-vous français?  Do you read English?
Ka iya karatun Hausa?

Fulfulde ................Français .................English ................Hausa

vV  ve ..................ils, elles .................they ..................sun

xX  xixi .............deux ....................two ......................biyu

cC  coggu ...........prix ......................price ..................tamani 

hH  haako ..............feuille ...................leaf .....................ganye

jJ    jazzgo ...........demain ..................tomorrow ............gobe

zZ   zatugo ..........mordre.................to bite .................ciza

qQ  qiqam ...........sang ....................blood .................jini

aa   daada ...........mère ....................mother ................uwae

oo   soodugo .........acheter ................to buy .................saya

Mi vadindiri masin bee baaba am. O 
jazgini yam xuuxxum dow al’aada amin 
e diina amin. O jogino sooba’en xuuxve. 
Gooto haa caka mavve woni Dakao mo 
laaroyi ve tum. O wolwani ve dow Yeesu 
bee xemzgal hawsa, ngal mi hevtaay 
faamugo. Ammaa mi nani no o wolwiri 
dow ‘Yeesu’. Too, mi qami baaba am, 
xume yixi wi’ugo wolde Yeesu, ammaa o 
sali yeccugo yam sam. Kanjum mi qami 
daada am dow innde man. O wi’i yam, 
“Ndikka a yejjitita innde man. To baaba 
ma nani a xon wolwa dow haala ka, 
kaya! Fakat a miccitake.” Mi javi, ammaa 
naa bee vernde am fuu.

Koyxol gootol wari nde tati

Too, mi waawaayno yejjititgo innde Yeesu 
sam. Jemmaare woore nder koyxol 
mi laari gorko booxxo, vorniixo limce 
daneeje. O wi’i yam bee moosgo, “Iisa, 
waato Yeesu, yixi ma.” Xum hayxini yam 
masin. Mi wolwanaay xum haa nexxo 
sam. Ammaa nde juul-mi subaha, mi qami 
Allah no o hokkammi goxxo baawxo 
faamtingo yam moy woni Yeesu oo. 
Koyxol ngo’ol wari vaawo lebbi seexa 
fahin e nden haa hitaande woore fahin. 
Haa tatavre man, gorko oo wi’i yam, “Mi 
waawataa accugo ma hande, sey to a 
nuxxini Iisa.” Mi havvi laaroygo Dakao, 
ngam qamugo mo dow Iisa.

O walaa haa saare

Too, fajiri ndi njahmi haa saare Dakao 
ngam qamugo mo, “Moy woni Iisa oo 
fakat?” Kazko o wurtino, ammaa debbo 
maako jooxodi bee vikkon xixon mavve. 
Vaawo seexa, mi qami mo ko saklori 
yam. Mi laari no o seyorake, o fuxxi 
yeccugo yam moy Iisa woni. Ngam haala 
caxxeele xemngal, mi faamaay booxxum 
ko o yixi wi’ugo yam. Ammaa kazko o 
waxi do’aare e nden puxxiimi faamgo.

Mi faamti no Iisa maayi ngam hisnugo 
yimve waxoove kalluxum fuu, koo ngam 
min on boo. Wakkati man mi faamaay no 
mi waxi hakke dow Allah. Fuu e non, Allah 
fuxxi wolwango yam. Min mi fuxxi woyugo 
ngam mi paamxo no min on, mi waxi 
kalluxum. Sey Yeesu tan waawan hisnugo 
yam, ngam haa mi heva soobaaku e ballal 
maako nder ngeendam xam, e mi hevan 
pellel haa asama, to mi maayi. Too, debbo 
walli yam, nde mi qami Yeesu yaafanam 
kuuje kalluxe mbaxmi fuu. Nyande 

maajum qam-mi Yeesu haa 
o hisna yam, laamo dow 
yozki am.

Ngeendam kesam, caxeele kese

Dakao e yimve saare muuxum ceyake 
masin nde ve paami no gootel vikkoy 
mum tori Iisa o hisna zgel. Too, kiikiixe, 
baaba am e daada am caali saare Dakao. 
Bee seyo mazgo, debbo Dakao yecci ve 
no mi wari anndugo moy woni Iisa e no 
mi havvri tokkaago kisnoowo yam.

Nde min ngarti, baaba am xabbi 
soofgo yam. Haa timmoode o qami 
yam haa mi acca tokkaago Iisa, to naa 
non haa mi dilla diga saare mum. Too, 
nder jemmaare man mi tori Allah haa o 
sanja numooji baaba am, o walla yam 
munyango bolle kalluxe yimve mbolwi 
dow am ngam tokkaago Iisa Almasiihu.

Koondeye fuu nde mi yecci vixxo Dakao 
xum ko laatani yam, o dawrani yam haa 
mi yaafana ve, mi yejjita bolle mavve. 
Xum wazgini yam no laawol Iisa woni 
laawol yaafuye e yiide.

Ekkitaago jazgugo e winndugo

Mi yehaay jazgirde ngam yimve am 
ve fulve waynaave na’i. Ngam maajum 
Dakao wi’i vixxo muuxum haa o ekkitina 
yam jazgugo e winndugo bee hawsaare. 
Bee ballal Allah, mi waawi jazngugo 
vaawo asaweere woore. Nder asaweere 
xixawre kevmi deftere Linjiila. Too, 
ngeendam am fuu sanji, xam hayxini 
baaba am, meemi vernde mum. Jemma 
feere o ewni yam, o qami, “Vizgel am, 
useni yaafanam ko mi huuwani ma 
kalluxum.”

Xum jemmaare vurnde wooxugo nder 
yozki am. Kamve xixo fuu, baaba e daada 
am, ve barkixini yam, ve ngerdi yahdu 
am bee Iisa, ve duzgani haa mi yaha 
yeeso dow laawol kesol, ve accani yam 
haa mi yaha kootoy ngixmi fuu ngam 
jazngugo laawol Allah e jagganaago mo 
bee vernde fuu. Jonta mi hulataa maayde 
fahin, ngam mi anndi xum woni wakkati, 
nde mi naatan yeeso Allah haa foroy. Koo 
haala ginnaaji, mi hulataa xi fahin. Jonta 
xi ngalaa baawxe dow am, ngam Ruuhu 
Allah mo xon bee am, kazko vuri baawxe 
ginnaaji xi fuu.

v Issa winndi diga Nijeriya
Wakeere nde bee

Fulfulde Adamawa

Mi laatixono vadinooxo baaba am, gam 
maajum o ekkitini yam kuuje xuuxxe dow e 
Pulaaku e haala Diina. Omo woodi higoove 
xuuxve. Gooto nder mavve woni Dakao. 
Xuuxxum o wari saare amin. Kadin xum 
omo wolwuda e mavve dow e haala Yeesu 
nder xemngal Hawasaare, xemngal ngal mi 
nanataa wakkati maajum. Nder bolle mavve 
emi nana mo omo nodda innde Yeesu. Ko 
qamu-mi baaba am ko xum xume noon 
woni Yeesu, ammaa o sali jaabaago yam 
maana maajum. Nden qamu-mi dada am, 
kanko tontii yam wi’go, “Ko vuran ma woni 
yejjita innde ndeen, gam to baaba maaxa 
nani nde haa ma, a wanyay hoore maaxa.” 
Min boo javu-mi ko o wi’i, ammaa nder 
vernde am mi javaay.

Koyxol gootol nder wakkatiiji tati

Innde Yeesu wortaaki nder vernde am. 
Jemmaare, nder koyxol, mi yi’i goxxo gorko 
ngarxuxo vorniixo koltal daneewal. O vaditi 
yam, nder moosaango wooxugo. O wi’i 
yam, “Issa, Yeesu no yixi ma.” Xum hayxini 
yam sanne! Ammaa nde juulu-mi fajiri, 
torii-mi Allah hokka yam goxxo baawuxo 
faaminugo koo xum moye noon Yeesu.

Mi vesdi hoyxugo koyxol ngol nder 
lebbi sexxa vaawo maajum. Ammaa e 
tatavre maajum, goxxo man wi’i yam, “Mi 
woorataa ma hannde sey to a nuxxini 
Yeesu.” Ngam maajum havvu-mi nder 
vernde yahgo saare Dakao mi qama mo 
kooxume noon Yeesu.

O walaano saare maako

Fajira maajum, njah-mi saare Dakao gam 
qamugo koo e goonga xum moye noon 
woni Yeesu. Dakao walaano xon, ammaa 
debbo maako e xixo daga nder vivve 
maako e xon. Wakkati sexxa vaawo jottaago 
am sey qamu-mo-mi qamre wonnde e villa 
ngeendam am. O fuxxi faaminugo yam koo 
xum moye noon woni Yeesu e seyo mango 
dow yeeso maako. Ammaa torra xemngal 
waxi mi faamaay ko o wi’ata. Nden o do’i, 
daga xoon sey puxxu-mi faamugo ko wi’ata. 
Haa timmoode fuu, mi faami wi’go fuu.

Yeesu maayi gam hisnugo hakke’en fuu, 
faa e min e hoore am. Ammaa e wakkati 
maajum mi faamaayno koo mi waxi goxxum 
ko naawni Allah Joomiraawo. Joomiraawo 
fuxxi wolwango yam, daga xoon puxxu-
mi woyugo, gam mi faami e goonga mi 
waxi kuuje xuuxe xe mbooxaay. Ngam 
maajum mi faami haaje faa Yeesu hisnam-
mi, gam mi heva ballal e yidde maako nder 
ngeendam am, e ko vuri xo mi heva joonde 
haa asama to mi maayi. Debbo Modibbo 
Dakao walli yam, xowi yam nder qamugo 
yaafuye Yeesu. Nyalaande maajum torii-mi 

Yeesu hisnam-mi, kadima o 
laamano ngeendam am.

Ngeendam kesam e torraaji kesi

Moddibo Dakao e saare muuxum seyi 
sanne gam vaawo duuvi xuuxxi e anndugo 
baaba am, gooto daga nder vivve muuxum 
wari nuxxini Yeesu laato kisnoowo muuxum. 
Hiirugo maajum baaba e daada am ngari 
faa saare Dakao, dow laawol mavve 
yahgo wuro. Debbo Dakao yessi ve e seyo 
mango no mi wari qamugo ko xum moye 
noon Yeesu e no mi nuxxini Yeesu laatiixo 
Kisnoowo yam e Joomiraawo am. Nde ve 
jotti saare, baaba am yixi ittugo yidde Yeesu 
nder vernde am, haa timmonde o wi’i, doole 
mi wayla numooji am boo, mi dilla e saare 
maako sam. Jemmaare maajum torii-mi 
Allah Joomiraawo wayla numooji vernde 
baaba. O kadima walla-mi munyango 
torraaje e bolle yimve kalluxe e am gam 
sababu hoolaare am e Yeesu Almasiihu.

Koo ndeye kaalan-mi gooto daga nder 
sukaave Dakao koo yimve baxantan-mi, 
sey wi’a-mi mi yaafa ve, kadima sey a yejjita 
xum fuu daga nder vernde maaxa. Xum 
holli yam no laawol Yeesu xum laawol yidde 
e yaafuye.

Ekkitaago winndugo e janngugo

Mi hevaay janngugo nder janngirde, 
gam himve am no waynaave woxve nder 
ladde. Dakao wi’i gooto daga nder vivve 
muuxum, sey o ekkitina yam janngugo e 
winndugo nder xemngal Hawasaare. E 
ballal Joomiraawo, mi waawi janngugo nder 
asaweere woore tan. E nder asaweere 
xixavre kevu-mi Injiil Allah. Haa timmunde 
baylaari njikku am meemi vernde baaba 
am, gam yi’i vaylaari sembinndi nder am, 
e kadima xowtaare e maako. Jemmaare 
go, o noddi yam. O qami yam yaafuye ko o 
waxani yam. Jemmaare maajum nde vuri 
wooxugo nder ngeendam am! Baaba e 
daada am fuu barkixini yam jemma maajum, 
kadima ve kokki yam bawxe yahgo to gix-mi 
fuu gam ekkitaago ko luggi dow e diina 
am kesa, e kadima waxugo ko gix-mi fuu 
gam welnugo vernde Joomiraawo am mo 
jaggantoo-mi.

Daga nyalaande maajum, mi yaltaay 
hulugo maayde, gam mi anndi wakkati mi 
maayan, nde woni wakkati gi’an-mi yeeso 
Joomiraawo haa foroy. Non boo mi hulataa 
jinnaaji, gam xi ngalaa vaawxe fuu dow am. 
Ruuhu Joomiraawo mo jaggantoo-mi woni 
nder am, kanko vuri xi baawxe fuu.

x Issa windowi daga Niseriya
Wakeere nde bee
Fulfulde Niger

